
Երկու կեանքեր՝ նուիրուած հայ ժու
ղովուրդը փրկելու յաւէտ կորուստէ,
միասնաբար կը խորհին ու կորոշեն հայ

գիրերու ստեղծումով՝ թումբ կանգնել
քաղաքական ու կրօնական կեանքին ըս
պառնացող կործանիչ հեղեղին դէմ, որ
մեր պատմութեան Դ. դարու վերջին քա-
ռորդին պատրաստուած էր կլանելու մեր
ժողովուրդը: Գիրեր հնարելը չէր մեծու-
թիւնը գործին, այլ զանոնք կիրարկելը՝
կէս դարու տեւողութեան, ամբողջ ժու
ղովուրդ մը կերպարանափոխ ընելու,
հեթանոսութենէ դէպի քրիստոնէութիւն,
անգրագիտութենէ դէպի հայ մշակոյթ
առաջնորդելով մեծ զանգուածը ժողու

վուրդին, եւ հայ լեզուն Եկեղեցիէն ներս
մտցնելով՝ ժողովուրդին սրտին մէջ
դրոշմելու Քրիստոսի պատգամը, եւ աւ
նոր հետեւանք եղող քաղաքակրթութիւ-
նը: Որուն դէմ ո՛չ պարսկական սուրը եւ
ոչ արիւնարբու եաթաղանը յաջողեցան
յաղթող հանդիսանալ: Այս էր արդիւնքը
այն գործին՝ որ երկու ամոլներու ամ-
բողջ կեանքը արժեց: Գիշերը ցերեկին
խառնելով, ցուրտը տօթին, ձմեռը ամ-
րան, անխոնջ աշխատեցան հիմնելու դը-
պրոցներ, ուսուցանելու անդադար՝ մա-
նուկ մտքերու մէջ դրոշմելու համար նո-
րահնար գիրերը հայկական. եւ անով ար-
ձանագրելու մագաղաթի վրայ՝ մեծաւ
սքանչ բարբառով աստուածային պատ-
գամը կենսատու, որպէսզի դարերն ի վեր
ելլէ ու հասնի մինչեւ հեռաւոր սրտերը
ապագայ սերունդներու:
Ո՞վ կրնայ խորհիլ թէ այս մեծղի գոր-

ծին հեղինակը՝ Մաշտոց, եղաւ խոնարհ
սպասարկու մը, որուն համար կը վկա-
յէր մեր Պատմահայրը, թէ <<Ամբարտա-
ւանութիւն եւ մարդահաճութիւն երբեք

տեղի չկրցան գտնել անոր կեանքին մէջ>>:
<<Դէմքով հրեշտականման, մտքով հան_

ճարեղ, խօսքով ազդեցիկ, գործով ժուժ_
կալ, մարմնով գեղատեսիլ, հաւատքով
ուղիղ, յոյսով աննկուն, սիրով անկեղծ,
ուսուցիչը եղաւ անձանձրոյթ՝ ամբողջ

կեանքի ընթացքին>>:
Արդէն զինուորական կեանքին մէջ՝ սի-

րելի եղած իր զինակիցներուն, համա
կրանքը կը վայելէր իր իշխանաւորնե-
րուն: Բայց երբ Աստուծոյ ծառայութեան
մէջ մտնելով՝ նուիրեց ինքզինքը բոլորաւ
նուէր իր գաղափարականին, կատարեւ
լապէս կերպարանակից եղաւ Քրիստոսի:
Ճգնողական կեանքի բոլոր խստութիւն-
ները կրեց՝ ճգնաւորի մը հաւասար. բայց
Քրիստոսի օրինակէն մղուած՝ թողուց
անապատը, իջնելու ժողովուրդին մէջ,
եւ անոր կարօտութիւնները իր անձին
փորձով ճանչնալու եւ դարմանելու: Այդ-
պէս յղացաւ մեծ խորհուրդը գիրերու
գիւտին: Ու մոռցած ինքզինքը՝ զոհեց իր
կեանքը <<ուսուցանելու անձանձրոյթ>>,
ինչպէս կը գրէ Խորենացի: Ո՛չ ճամբոր-
դութիւններու երկարութիւնը յոգնեցուց
զինք, ո՛չ թագաւորներու տեսիլը ահ ազ-
դեց, ո՛չ սահմաններու զանազանութիւնը
արգելք հանդիսացան անոր կորովի կամ-

քին դիմաց:
Այս առաքինութիւններով՝ Մաշտոց

մինչեւ այսօր տիպար գաղափարականը
կը մնայ թէ՛ հայ ուսուցիչին եւ հայ մը-
տաւորականին, թէ՛ հայ զինուորականին
ու հայ քաղաքացիին, բայց մանաւանդ՝
հայ եկեղեցականին ու վարդապետին:

(Վերջ)

Հ. ՊՕՂՈՍ ԱՆԱՆԵԱՆ

ՏԱՆ Թէ ԵՒ

(Շար. տե՛ս <<Բազմավէպ>>

Դժոխքի նկարագրութեան բաղդատ-
մամբ՝ Քաւարանի մէջ ամէն բան կը լու-
սաւորուի, կ՝ազնուանայ, ներդաշնակ կը
դառնայ.

Ոհ, ո՛րչափ տարբեր են այս մուտքերը

Դժոխքիններէն - հոս երգերով է որ կը
մտցուի,

Մինչ հոն վարը վայրագ կոծերով:

Քաւարանը կը խաղաղէ հոգին, իրեն

բաց երկինքներուն տեսիլներով, եւ իրեն

ազատ ծովային տեսարաններով: Կը զգաս

թէ այլ յաւերժական ցաւին, տանջանքնե-

րուն, ժահահոտ եւ փակ անդունդներուն

մէջ չես, այլ՝ յոյսի լուսաւոր լերան չըր-

ջանակներէն կը բարձրանաս դէպի վեր,
եւ նայուածքդ դէպի անսահմանը կը սը-

լանայ. թոքերդ մերձաւոր խաղաղու=

թեան անոյշ բոյրերը կը շնչեն: <<Արեւեւ

լեան շափիւղային գոյնն անոյշ>> երեւնա-

լով քերթողին՝ հազիւ դուրս ելած <<մա-

հաբոյր օդէն>>՝ որ անոր աչքերն ու հու

գին տխրեցուցած էր, կու տայ անոր գեւ

տեսիլը եւ վայելքը: Երեւ
ղեցկութեան
կոյեան մտած էր Դժոխքին մէջ, ու
րովհետեւ

դէմ
խաւարը կը նպաստէր եւ կըն-

կերանար մեղքին: Երբ <<Առաւօտեան ժա-

մուն յաղթէր արշալոյսն>>, կը սկսի Տան-

թէի ուղեւորութիւնը Քաւարանին մէջ:

Հոն կը գտնեն Կատոն Ուտիկեցին,
մօտե-

որ

տեղւոյն պահապանն է. Տանթէ կը
բա-նայ անոր յարգանքով, Վիրգիլիոս

նպատաւ
կը

ցատրէ իրենց ուղեւորութեան
մը կեւ

կը: Հեռուն, ծովին վրայ, լոյս
փայլի:

րեւի, որ երթալով աւելի կը

ի Ր ԳՈ ՐԾԸ

ՔԱՒԱՐԱՆ

Նաւ մըն է, հոգիներով լի, որոնք կու
գան սրբուելու. կը լսուի անոնց երգելը
քաղցրաձայն <<Յելանելն Իսրայէլի JԵ-
գիպտոսէ>> սաղմոսը: Հրեշտակ մէ նա-
ւին առաջնորդը, որ երկնատարած թեւ>>-
րով կը բերէ նաւը: Ափը հասնելուն՝ կը
խաչակնքէ նաւէն դուրս ելլողները: Տան_
թէ այդ հոգիներուն մէջ կը նշմարէ իր
մէկ ծանօթը, Քազելա անունով նշանա-

ւոր երգիչը, որմէ կը խնդրէ որ անգամ
մը երգէ. ան ալ՝ Տանթէի գրած քեր-
թուածը կերգէ անոյշ ձայնով. <<Սէրը՝
որ մտքիս մէջ կը խօսի ինծի>>, քերթողին
սիրտը կը յուզուի եւ կը հրճուի: Հակա-
ռակ կողմէն՝ հանդարտ քայլերով կը յա-
ռաջեն խումբ մը մարդիկ խորգ ու խա-
րազ հագած՝ աչքերնին գետին, <<Ողոր-
մեա ինձ Աստուած>> սաղմոսելով: Ճամ-
բուն վրայ կը... տեսնեն մէկը՝ սէգ կեց--
ուածքով, արհամարհոտ, բայց ազնուաւ

կան աչքերով. կը մօտենան անոր գըտ-
նելու համար վեր ելլելու կարճ ուղին.
ան չի պատասխաներ, ուզելով գիտնալ
թէ ո՞վ են եւ ուսկից կու գան: Հազիւ թէ
Վիրգիլիոս <<Մանթովա>> անունը կու տայ,
կը ցատկէ տեղէն եւ կը գրկէ Վիրգիլիու
սը, <<ես մանթովացի Սորտելլոն եմ, քու
հայրենակիցդ>> ըսելով. ասոր վրայ Տան-
թէ՝ կորովի չքնաղ բացականչութիւն մը
կընէ, Իտալիոյ եւ մանաւանդ Ֆիրենցէի,
որ գիրքին ամէնէն սքանչելի հատուած-
ներէն մին է. <<Ա՜հ, ստրուկ Իտալիա,
ցաւերու օթարան. նաւ՝ առանց նաւավա-
րի մեծ փոթորկի ատեն>> եւայլն: Սոր-
տելլոյի ընկերակցութեամբ կելլեն լեւ

րան գոգաւոր գագաթը. հովիտ մը ան-
ծայրածիր... <<Զուտ ոսկին ու արծաթը,

ծիրանին ու պաղպաջուն սպիտակը, լու
սացնցուղ ու պայծառ հնդկական փայտը,

թարմ զմրուխտը ու շափիւղան>>, այս բու
լորը ոչինչ են այն հովիտին ու ծաղիկ-
ներուն բաղդատմամբ...: Բնութիւնը ո՛չ
միայն երփնանկարած էր, այլ եւ ցանած,
սփռած էր հազարաւոր բուրումներու աւ
նուշութիւնը... Հոն, հոգիները աչքեր-

նին դէպի վեր, նստած խոտերուն ու ծա-
ղիկներուն վրայ <<Ողջ լեր Թագուհի>>

կ՝երգէին:
Մութը կը տարածուի լերան եւ հովի-

տին վրայ՝ հոգիներէն մին բաժնուելով

խումբէն, ձեռքերը վեր կը բարձրացնէ,

աչքը սեւեռած դէպի արեւելք, անոյշ մե-

ղեդի մը կը սկսի. <<Զքեզ յառաջ քան ըզ-
վախճան լուսոյ>> բառերով, որ մեր Ժա-
մերգութեան <<Եկեսցէ>>ին կամ <<Հանգըս-

տեան>> ժամուն կը համապատասխանէ:

Բոլոր միւսները կը միանան անոր, աչ-
քերնին դէպի երկինք դարձուցած: Եւ աւ
հա երկու հրեշտակներ կը սաւառնին

բարձունքէն, հրաշէկ սուրերով: Անոնց

զգեստները՝ կանանչ, նորաբուսիկ տեւ

րեւներու նման էին. մին՝ դէպի վեր, եւ

միւսը՝ հովիտին դիմացի ափունքը կ՝իջ-
նէ, հոգիները անոնց միջեւ կը մնան:

Սորտելլոյ՝ որ ծանօթ էր տեղւոյն եւ սու
վորութիւններուն, <<երկու հրեշտակները

Մարիամի օթարանէն կու գան, կ՝ըսէ է
պահպանելու համար հովիտը օձէն որ

վրայ է>>: Քիչ վերջ Սորտելլոյ կը-
գալու
սէ. <<Ահա մեր ոսոխը>>:- այն կողմը, ուր

հովիտը ափունք չունէր՝ օձ մը կար,

թերեւս ան որ դառն պտուղը կերցուց Եւ

ւային: Խոտին ու ծաղիկներուն մէջէն
կու գար սահելով անիծեալ սողունը,

մերթ ընդ մերթ գլուխը ասդին անդին

դարձնելով: Այն ատեն հրեշտակները

փայլակի պէս կը սաւառնին դէպի անոր

կողմը. խոյս կու տայ օձը հազիւ թէ ղա-

նոնք կը տեսնէ:
Տանթէ յոգնած՝ խոտին վրայ գլուխը

դրած կը քնանայ. երազին մէջ կը տեսնէ

ոսկեփետուր արծիւ մը. թեւատարած կը

սաւառնի, օդին մէջ քանի մը պտոյտ
կ՝ընէ, եւ կայծակի պէս իջնելով՝ կ՝առ-
նէ, կը տանի զինքը մինչեւ հրեղէն գուն-

տը: Քիչ յետոյ կ՝արթննայ , երբ արեւը՝
երկու ժամէ ի վեր ծագած էր երկնակաւ
մարին վրայ. կը գտնէ ինքզինքը ղուարթ,
ծիծաղկոտ բարձրատափի մը վրայ: Այդ
արծիւը Լուչիան էր որ զինքը հոն բերած
էր, եւ Վիրդիլիոս հետը բարձրացած

էր:
Քաւարանի մուտքին առջեւ կը գտնը-

ւէին՝ բայց խրամատ մը կը բաժնէր ղի-
րենք անկէ: Դուռ մը կար, ուր ելլելու
համար՝ զանազան գոյներով երեք աստիւ

ճաններ կային - առջեւը՝ դռնասլանը նըս-
տած էր, ձեռքը փայլուն սուր մը: Ուս-

կի՞ց կու դաք, հարցուց. ո՞վ է ձեր առաջ-

նորդը: Երկնային տիկին մը, պատաս
խանեց Վիրգիլիոս, մեղի ըսաւ. <<Ելէ՛ք,
հո՛ն է ահա դուռը>>: Եւ դռնապանը հրա-

ւիրեց զիրենք ելլել աստիճաններէն :.Ստու

րին աստիճանը՝ ջինջ մարմարիոնէ՝ փայ-
լուն էր հայելիի պէս. երկրորդը աւե-

լի մութ՝ քան ծիրանեգոյն, անհարթ

ու խանձատեալ քարէ. երրորդը՝ փայ-
լուն, արենագոյն պորփիւրէ: Աստուծոյ

հրեշտակը ասոր վրայ դրած էր ոտքերը,

ադամանդի երեւոյթ ունեցող շեմին վրայ
նստած: Հրեշտակը Տանթէի ըսաւ. <<Խըն-

դրէ՛ խոնարհութեամբ որ կղպանքը բա-
նայ>>:

Տանթէ կ՝իյնայ հրեշտակին ոտքը, կա-
ղաչէ որ դթայ ու բանայ դուռը, երեք
անգամ բախելով կուրծքը: Հրեշտակը

սուրին ծայրով եօթը Մ գիրը (մեղք) կը
դրոշմէ ճակատին վրայ ըսելով. Երբ ներս

մտնես՝ լուա՛ այս վէրքերը:
Ապաշխարութեան հրեշտակն էր որ մու

խրագոյն զգեստին տակէն հանեց երկու

բանալիներ, մին՝ ոսկի, միւսը՝ արծաթ.

նախ արծաթով, յետոյ ոսկիէ բանալիով

բացաւ դուռը: Այն բանալիները ընդու-

նած էր Պետրոս առաքեալէն, որ յանձնա-

րարած էր հրեշտակին՝ սխալիլ աւելի

դուռը բանալուն մէջ քան թէ գոց պահեւ

լուն: Յետոյ հրեց նուիրական դրան թեւ

ւը. ներս մտան: Քաղցրահնչիւն նուագ մը

հասաւ իրենց ականջին. արդար հոգինե-
րը կ՝երգէին. <<Զքեզ Աստուած գովաբաւ
նեմք>>: Իրենց ետեւէն փակուեցան դռնե-
րը ահագնադղորդ ճռնչիւնով:

Վեր ելան, տեսան դաշտ մը ամայի,

ուր վճիտ մարմարէ ժայռ մը կար, որուն
վրայ քանդակուած էին հրաշալի արուես-
տով՝ Սուրբ Կոյսին Աւետումը. Գաբրիէլ
հրեշտակապետը այնպիսի անոյշ ու կեն-
դանի կեցուածք մը ունէր, որ կարծէք
դեռ կը խօսէր. <<Ուրա՛խ լեր, Մարիամ>>:

Աստուածամայրն ալ կարծէք <<Ահաւասիկ

կամ աղախին Տեառն> կը պատասխանէր:
Ասոր նման - ուրիշ յուղիչ ու գորովիչ
պատկերներ կային, որոնք մարդուս միտ-

քը եւ սիրտը կը զմայլեցնէին :

Այս հիանալի տեսութիւնը ցնդեցաւ.
հեռուն, բաղմութիւն մը հոգիներու դան-

դաղօրէն կու գար՝ գրեթէ գետին հակած,

ծանր քարերու բեռ մը վրանին: Անոնք

հպարտներն էին, իրենց մեղքին պատի-

ժին տակ կքած: Երբ մօտեցան, սկսան

ն ուագել դորովալիր շեշտով. <<Հայր մեր

որ յերկինս ես>> աղօթքը. կը խոստովա-

նէին թէ իրենց հպարտութեան համար է
որ այդ պատիժը կը կրէին եւ խոնարհու-
թեան ու համեստութեան առաքինութիւ=

նր կը գովէին:
Տանթէի եւ Վիրդիլիոսի դիմաց տաժաւ

նելի վերելք մը կար, որուն ծայրը կե-
եւ

ցած էր հրեշտակ մը սպիտակազգեստ

լուսաճաճանչ դէմքով, առաւօտեան աստ-

ղին պէս: Բազուկներն ու թեւերը բացաւ

ըսելով. <<Եկէ՛ք, ահա մօտ են աստիճան-

ները եւ այսուհետեւ ելքը կը դիւրանայ>>:

Տարաւ զանոնք հոն ուր ժայռը կտրուած

էր. թեւերով Տանթէի ճակատին զարկաւ:

Սանդուխէն վեր ելած ատեն՝ գեղեցիկ

երգ մը լսեցին. <<Երանի աղքատաց հոգ-
մը

Լով>>. անբացատրելի քաղցրութիւն
Տան-

ունէր այդ երգը: Հոս է որ՝ կըսէ
<<Ոհ, ո՛ր-թէ՝ ինքնիրմէ դուրս ելած,

մուտ--
քան տարբեր է ասիկա՝ Դժոխքի

հոն վա-
քէն. հոս երգերով կը մտցուի,

րը՝ աղիողորմ հառաչներով>>: Քերթողը՝
այս խիստ վերելքին վրայ աւելի թեթեւ
կը զգայ ինքղինքը, քան հարթ դաշտին
վրայ. Վիրգիլիոս կը պատասխանէ. <<Երբ

ճակտիդ Մ-երը (մեղքերը) ջնջուին, վեր-
ելքը հաճոյք մը պիտի ըլլայ: Տանթէ
ձեռքը ճակատը կը տանի եւ կը զգայ որ
վեց հատ մնացեր է ճակտին վրայ:

Սանդուխին ծայրն են, բայց ուրիշ լեռ
մըն ալ կայ, անոր վերելքը պիտի ջնջէ
մեղքերը: Քանի մը հոգիներ դէպի իրենց
կը թռչին, շնորհալի կերպով զիրենք ի-
րենց սիրոյ սեղանին հրաւիրելով: Առաւ
ջին հոգին՝ որ կ՝անցնի թռչելով՝ կըըէ
բարձրաձայն. <<Գինի ոչ ունին>>: Ուրիշ
մը կը գոչէ. <<Սիրեցէք ձեզի չարիք ընող-
ները>>:

Այս շրջանակին մէջ կը պատժուին
նախանձոտները: Վերը բարձրութեան

մէջ՝ կը տեսնուին մարդիկ, նստած լեւ
րան ժայռին երկայնքին, որոնք վերար-
կուներ հագած կը դիմեն Սուրբ Կոյ-
սին եւ ուրիշ սուրբերուն: Բոլորն ալ
ծածկուած են անարգ խարաղով, իրարու
ուսին վրայ ինկած եւ ժայռին կռթնած:

Երկաթ թելով ամէնուն ալ արտեւանուն-

քը ծակուած է եւ կարուած. զրկուած են
արեւուն ու երկինքին լոյսէն: Այն զար-
հուրելի կարուածքը այնպիսի արցունք-
ներ կը կորզէ անոնց աչքերէն՝ որ բոլու
րովին կ՝ողողէ անոնց այտերը: Ասոնց
մէջ ալ կան թոսքանացի ծանօթներ, ու
րոնք արտասուախառն հեծեծանքով կը
պատմեն իրենց յանցանքները. շատ բա-
րի լուրեր, խրատներ եւ կաթոգին ող-
ջոյններ կը յանձնեն Տանթէի՝ իրենց ազ-
դականներուն համար:

Երբ անկէ դէպի արեւմուտք կերթան,
ահա սաստիկ լոյս մը կը չլացնէ Տան-
թէի աչքերը. հրեշտակ մըն է: Իրենց
ընդառաջ կու գայ եւ զուարթ ձայնով
կըսէ. <<Մտէ՛ք ասկէ, ահա սանդուխ մը՝
նուազ զառիվեր քան միւսները>>: Վեր
հասնելով երբ մայրամուտին շլացուցիչ
ճաճանչները դիտելով կ՝երթային, քիչ
քիչ սկսաւ ծուխ մը բարձրանալ, այնքան
թանձր, մթին, որ կարծես գիշեր էր: Այն

ծուխին մէջ կը պատժուէին ու կը սըր-
բուէին բարկացոտները, նախանձոտնե-

րը. անոնց աչքերը դրեթէ կը կուրանա-

յին ծուխէն :
Սարահարթին հասան. գիշերն իջած

էր: Հոն կը -կենան. Վիրգիլիոս կը բա-
ցատրէ թէ սէրը սկիզբն է ամէն առաւ
քինութեան եւ մոլութեան: Այդ պահուն՝

կը նշմարեն հոգիներ, որոնք երագօրէն

կը քալեն, կը սուրան շտապով, անդա

դար չորս կողմ կը դառնան, առանց նը-
պատակի. անոնք ծոյլերն են. այդ կեր-
պով կը քաւեն իրենց յանցանքը:

Յանկարծ սուրբ լերան բոլոր պարու=

նակները կը լուսաւորուին: Ձայն մը
քաղցրօրէն կը հրաւիրէ զիրենք՝ կը բա-
նայ սպիտակ թեւերը, անոնցմով կը հու

վահարէ, կը զովացնէ զիրենք, եւ ցոյց
տալով ուղին՝ կարծր ապառաժին երկու

որմերուն միջեւ, կըըէ. <<Երանի սգաւու

րաց՝ զի նոքա մխիթարեսցին>>: Այդ ձայ-
նէն զօրացած Տանթէ երագօրէն վեր
կելլէ սանդուխէն ու Ե. պարունակէն կը
տեսնէ մարդիկ՝ որ կու լան, բերնի վը-

րայ գետին ինկած, <<Մերձեցաւ անձն իմ

ի հող>> սաղմոսը ըսելով հեծեծագին: Այդ

հոգիները ագահներն են՝ աշխարհասէր-

ները, որոնք իրենց հոգին աշխարհիս ի-
րերուն կապած՝ երբեք վեր երկինք չեն
նայած: Ասոնց թիւին մէջ Տանթէ կը դնէ
Ադրիանոս Ե. պապը, իբր ագահութեան

ախտով վարակուած:
Ահա կը դողայ բոլոր լեռը՝ փլչելու

աստիճան. կը թնդան բոլոր ժայռերը:

<<Փռռք ի բարձունս>> երգը կը հնչէ: Երբ

Վիրգիլիոս եւ Տանթէ վարանած՝ կու-

զեն հասկնալ լերան դողալուն եւ երգին

պատճառը, ստուեր մը կու գայ իրենց եւ
տեւէն, կ՝ողջունէ զիրենք եւ կըսէ. <<Հոս

երբեք փոթորիկ, որոտում եւ հով չըլ-
լար, ինչպէս վարի աշխարհին մէջ. հոս

լեռը կը դողայ՝ երբ հոգի մը մաքրուած,
եր-

սրբուած, կը շարժի, կը բարձրանայ
Աստուծոյ>> եր--

կինք <<Փռռք ի բարձունս

գով: բարձրանան.
Վեցերորդ պարունակը կը

դիմացնին յանկարծ ծառ մը կելլէ, ա-

Թ. 4-7 1969

նուշահոտ պտուղներով լի. բարձր ժայ-
ռէ մը կը հոսի ջինջ, զով եւ ականակիտ

ջուր մը, որ բարձրանալով ծառին տե-

րեւներն ի վեր՝ մշտադալար կը պահէ

զայն: Ծառին կը մօտենան. տերեւներուն

մէջէն ձայն մը կը լսուի եւ կ՝արդիլէ դըպ-
չիլ պտուղներուն. կը գովէ ժուժկալու-

թեան առաքինութիւնը, կը պարսաւէ որ-
կրամոլութիւնը: Հազիւ Տանթէ քանի մը

քայլ կ՝առնէ՝ Վիրգիլիոսին հետեւելով,

կը լսէ <<Տէր եթէ զշրթունս իմ բանաս>>

երգը, որ միանգամայն վիշտ ու հաճոյք
կը պատճառէ Քերթողին. այդ երգողնե-

րու ամբոխը կը մօտենայ, կանցնի քու
վերնէն. բոլորն ալ մութ ու խոռոչացած
աչքերով, դէմքերնին տժգոյն, նիհար,

մորթը ոսկրին կպած: Անոնք որկրամոլ-

ներու խումբն են . քաղցով ու ծարաւով կը
տառապին. կը տեսնեն հոն պտղալից եւ
դալարագեղ ծառը, քաղցրահամ եւ քաղ
ցրաբոյր պտուղներով, ցայտող ջինջ եւ
զով ջուրը, որոնց չեն կրնար մօտենալ ի-
րենց քաղցը եւ ծարաւը յագեցնելու հաւ

մար:
Ահա եօթներորդ պարունակը պիտի

բարձրանան. հրեշտակ մը կու գայ եւ

ցոյց կու տայ դէպի խաղաղութիւն եր-
թալու ճամբան: Եւ անոր խօսքը եւ թե-
ւին շարժումը Մայիսի սիւքին պէս շուր-

ջը անուշահոտութիւն մը կը բուրէ. Տան-

թէ աւելի թեթեւ կը զգայ ճակատը՞, ու

րովհետեւ ջնջուեր են բոլոր Մ գիրերը.

մէկ հատ միայն մնացեր է. ամբրոսիայի

հոտը կ՝առնէ եւ կը լսէ հոգիներուն եր-

գերը <<Երանի որ սուրբ են սրտիւք>>: Այս
երգը չէր վերջացած, երբ լերան մէկ կող-

մը բոց մը կը փայլատակէ դուրս, եւ յե-
տոյ ուժգին հով մը՝ կը գալարէ ու կը հեւ

ռացնէ բոցը՝ այդ հրավառ բոցին մէջէն՝

մերթ սաստիկ ու մերթ մեղմով, երգ մը

կը լսուի <<Զայր ոչ գիտեմ>>: կը դրուատէ

պարկեշտ կեանք ունեցող կիները եւ ա-

մուսինները: Յետոյ վավաշոտ ու պակ-

շոտ մարդերու ստուերներ կերեւին, ու

րոնք համբուրուելով իրարու հետ <<Սու

դոմ Գոմոր>> կը գոչէին կերկերաձայն.

հրեղէն բոցերուն մէջ վար կը գլորին,

կրակով շրջապատուած՝ կը տանջուին,
կը մաքրուին իրենց մեղքերէն: Ասոնք
հեշտասէր ու մարմնասէր հոգիներն են:

Ե. պարունակէն լերան գագաթը առաջ-
նորդող սանդուխին հասնելու համար,
հարկ է բոցերուն մէջէն անցնիլ: Կը սկը-
սին վեր ելլել. գիշերը կը հասնի. կանգ
կ՝առնեն աստիճաններուն վրայ եւ Տան-
թէ կը քնանայ:

Արեւածագին կ՝արթննայ. կը սկսի ի-
րենց վերելքը. կը հասնին վերջապէս գե-
ղեցիկ ծաղկազարդ մարգագետին մը,
այնքան ընդարձակ՝ զոր կտրելու համար

ամբողջ օր մը կը դնեն : Հորիզոնին վրայ
հրեշտակ մը կ՝երեւի ղուարթագին. <<Ե-

րանի որ սուրբ են սրտիւք>> կերգէ: Տան-

թէի կը մնայ վերջին փորձ մը, մաքրը-

ւելու, սրբուելու համար իր արատներէն

եւ ջնջելու համար ճակատին վրայ մնա-

ցած վերջին Մ գիրը. բոցերու մէջէն անց-

նիլ: Տանթէ կը վարանի. Վիրգիլիոս՝

ռաջինը կ ըլլայ ինքղինքը բոցերուն ու

կրակին մէջ նետելու, Տանթէ՝ անոր եւ

տեւէն - այնպիսի սաստիկ այրուցք մը կը

զգայ՝ որ <<այն սոսկալի հրդեհէն զովա-

նալու համար պիտի ուղէի, կըըէ, եռաւ

ապակիի կաթսայի մէջ նետել ինք-
ցող

ատեն հեռուէն անոյշ ձայն
զինքս>>: Այն

օրհնեալք Հօր իւմը կու գայ, <<Եկայք
մէջէն: Այն գիւմոյ>>, որ կը հնչէ լոյսի

աստղերը աւշեր՝ երկինքը շափիւղայ էր,
կը քնա-ւելի մեծ ու պայծառ.

ճառագայթներուն
Տանթէ

նայ, արեւին առաջին հետ
հետ կարթննայ եւ Վիրգիլիոսի
սանդուխներէն վեր կելլէ: Վերջին աս-

տիճանին վրայ, իր սիրելի վարպետը եւ

առաջնորդը՝ հրաժեշտի ողջոյնը կու

կըսէ, ժամանակաւոր եւ
տայ. <<Տեսար,

հուրը, ա՛լ ասկէ ետք չեմ
յաւիտենական

առաջնորդել. հոս ազատ
կրնար քայլերդ

վտանգներէ - հուս է աւ
ու զերծ ես ամէն

մշտադալարրեւր, հոս են ծաղիկները ու Պէաթրիչէ
թուփերը. սպասէ մինչեւ որ

դէպի ան-
գայ եւ քեզ դէպի վեր տանի,

սահման բարձրութիւնները.-->:
այլ երկրաւոր

դրախ-
Ա՛լ երջանիկ է. աստուածային

տին մէջ է. խանդակաթ ՍԿԱՆ

սիրոյն զմայլանքներով, կ՝երթայ թաւ եւ
կանաչագեղ անտառին խորը. անոյշ սիւ-
քեր կը բուրեն, կը զովացնեն. թռչնիկ-
ներ կ՝ոստոստեն, կը դայլայլեն. առ-
ուակ մը կը հոսի ջինջ եւ յստակ ջուրով.
անոր առջեւ ցեխոտ պիտի երեւին՝ մեր
երկրին ամէնէն աւելի յստակ ջուրերն ու
աղբիւրները:

Յանկարծ առուակէն անդին, ծաղկա-

փթիթ ծառերուն մէջ, մենակ կոյս մը կը
տեսնէ. երգելով ծաղիկներ կը քաղէ: Ա-
նոր երեսին գեղեցկութիւնը կը հիացնէ
Տանթէն, կը հարցնէ՝ թէ ո՞վ է. <<Ուրախ

արարեր>> սաղմոսը երգելով՝ կը պատաս-
խանէ հարցումներուն, նկարագրելով եր-
կրաւոր դրախտը, որուն ծառերը, ծա-
ղիկները, պտուղները իրենք իրենց կը
բուսնին, ու կը մնան միշտ անթառամ եւ
անսպառ. ջուրը երկրէն կը բխի. կը բաժ-
նուի երկու ճիւղերու, մին՝ Լեթէ կը
կոչուի՝ որ կը ջնջէ մեղքին յիշողութիւ-
նը, միւսը՝ Եւնոյէ՝ որ բարի գործերուն
յիշատակը կարթնցնէ: Հոս միշտ գարուն
է, միշտ լոյս. միշտ ծաղիկ կայ և պտուղ,
եւ սա ջուրը նեկտար է: Ես Մաթիլտէն
եմ, Պէաթրիչէէն ղրկուած, եւ կը սկսի
երգել <<Երանի ում թողութիւն եղեւ մե-
ղաց>>:

Տանթէ՝ ի լուր այս խօսքերուն եւ ի
տես ազնիւ կոյսին՝ զմայլումի յափշտա-
կութեան մէջ, կը մնայ, ուժգին փայլա-
տակում մը կը ցնցէ զինքը: քաղցր մեղեւ
դի մը կը յաջորդէ. լուսահեղձ օդին մէջ
կը ծաւալի, կերթայ: Ուրախութեամբ
զեղուն նորանոր հրաշալիքներու ակնկա-

լող, գամուած կեցեր է Տանթէ. դալար
ոստերուն մէջէն, բոցավառ կրակի պէս
կերեւի օդը, եւ երկնաւոր ձայն մը կար-
ձագանգէ շուրջը: Հեռուն, եօթը ոսկե-

ղէն ծառեր կը կարծէ տեսնել. կը մօտեւ
նայ եւ կը տեսնէ թէ եօթը ոսկի ճրագա-
րաններ են - բոլոր բազմութիւնը կերգէր
<<Ովսաննա ի բարձունս>>: Ոսկի աշտա-
նակները առջեւէն կ՝երթան՝ իրենց ետեւ
ձգելով օդը՝ գունագոյն նկարուած:
Քսանչորս երէցներ, երկու երկու շուշան
ծաղիկներով պսակուած, կը հետեւին

երգելով. <<Օրհնեալ դու ի դստերս Ադաւ
մայ, օրհնեալ յաւիտեան գեղեցկութիւն
քո>> Անոնցմէ յետոյ կու գան չորս կեն-
դանիներ՝ կանաչ սաղարթներով պսակ-
ուած, իւրաքանչիւրը վեց փետրալիր թե-
ւերով, եւ փետուրները լի էին աչքերով:

Չորս կենդանիներուն միջեւ եղած մի-
ջոցը կը գրաւէ երկանիւ յաղթական կառք
մը զոր կը քաշէր արծուառիւծ մը, եր-
կու վիթխարի թեւերով, որոնք այնքան
կը բարձրանային որ չէին տեսնուեր: Այդ
արծուառիւծը, ուր որ թռչուն էր՝ ոսկի
անդամներ ունէր, եւ ուր որ առիւծ էր՝
կարմրախառն սպիտակ: Այս կառքին քով
կը նսեմանային ո՛չ միայն հռոմայեցի
կայսրներուն յաղթական կառքերը, այլ
նոյնիսկ արեւուն դիցաբանական կառքը:
Երեք կոյսեր, իւրաքանչիւրը՝ կարմիր,
ձիւնագոյն եւ զմրուխտէ պատմ ուճաննե-
րով՝ աջակողմեան անիւին մօտ, եւ ու
րիշ չորս կոյսեր՝ ծիրանազգեստ, ձախաւ
կողմը կը պարէին: Անոնց ետեւէն երկու
ծերունիներ, որոնցմէ մին՝ Հիպպոկրա-
տի շատ ընտանի կերեւի եւ միւսը փայ-
լուն եւ հատու սուր մը ձեռքը. անոնցմէ
ետք՝ ուրիշ չորս ծերեր, աւելի համեստ
երեւոյթով, եւ ուրիշ մը՝ կէս քունի մէջ,
հանճարեղ դէմքով. յետոյ եօթը ծերեր՝
գլուխնին կարմրագոյն ծաղկեայ եւ վար-
դէ պսակներով:

Երբ կառքը ճիշտ Տանթէի դիմացը կը
հասնի, որոտում մը կը լսուի. բոլորն ալ
կանգ կ՝առնեն վայրկենապէս : Այդ պա-
հուն երէցները ետ կը դառնան, որոնցմէ
մին՝ <<Ե՛կ ի Լիբանանէ, հարսն>> երգելով
կը գոչէ երեք անգամ, եւ բոլոր միւսները
կը ձայնակցին իրեն: Հրեշտակներէն
խումբ մը վար կ՝իջնէ կառքին վրայ, եր--

գելով. <<Օրհնեալ որ գասդ>> եւ հոն վար-
դեր եւ շուշաններ կը սփռեն բռնալիր:

Արեւը հազիւ ծագած՝ պահ մը կը մը-
թըննայ, ծաղիկներու ամպ մը կելլէ ու
կիջնէ խումբ մը հրեշտակներու ձեռքին
մէջ. անոր վրայ բազմած կին մը գլուխը
սպիտակ քօղ մը, վրան ձիթենիի պսակ
մը, կանաչ վերարկուի տակ. զգեստը
կենդանի բոցի գոյնն ունի: Տանթէ գրեւ

թէ ապչահար, ընդարմացած այս տեսա=
րանէն, կը փնտռէ Վիրդիլիոսը որ բաւ
ցատրէ իրեն՝ թէ ի՛նչ է այս տեսիլը՝
բայց զայն չի տեսներ. կը սկսի լալ: <<Մի՛

լար>> կը գոչէ ձայն մը, <<լաւ նայէ՛ ինծի,
Պէաթրիչէն եմ ես>>: Անկարելի է նկարաւ

դրել Տանթէի ամօթը՝ քան ուրախութիւ-
նը, այդ բառերը լսելուն: Պէաթրիչէ դա-
ռըն խօսքերով կը կշտամբէ Տանթէի ան-
կարգութիւնները. Տանթէ ամօթահար,
ակնկոր՝ կը սկսի արտասուել: Այս պա-
հուն Մաթիլտէ, ղոր տեսած էր քիչ աւ
ռաջ՝ առուակին միւս ափը, կը բռնէ

Տանթէի գլուխէն եւ ջուրին մէջ կը մը-
խըրճէ, որպէսզի յանցանքներէն սրբուի,
եւ բոլոր խումբը կ՝երգէ. <<Ցօղեա՛ յիս
մշտակաւ, եւ սուրբ եղէց>>: Եւ այսպէս
սրբուած՝ կը ներկայանայ չորս կոյսե-
րուն, որոնք կը տանին զինքը Պէաթրիչէի
առջեւ: կը թախանձեն որ ներէ եւ ցոյց
տայ անոր իր դէմքը: Նոյն վայրկեանին՝

Պէաթրիչէ օդին մէջէն կ՝իջնէ կառքին
վրայ, եւ սուրբ ծերունիներուն խումբը
կը դառնայ դէպի արեւելք, եւ յաղթա-
կան կառքը կը տարուի և կը կապուի տե-
րեւաթափ ծառի մը. այդ հպումով իսկոյն
ծառը կը զարդարուի վարդերով եւ մա-
նիշակներով: Թափօրը կ՝անյայտանայ
դէպի երկինք. կը մնան միայն աշտանակ-
ները եւ կոյսերը՝ Պէաթրիչէին շուրջը որ
արդէն իջած է կառքէն. այն ատեն կը
յարձակի արծիւ մը, կը կոտրէ ծառը եւ
բոլոր ուժ ով կ ուզէ փշրել կառքը՝ որ աւ
լեկոծ նաւու նման կերերայ. յետոյ կը
յարձակի աղուէս մը, զոր կը փութայ
վտարել Պէաթրիչէ: Եւ ահա նորէն ար-
ծիւը վար կ՝իջնէ կառքին վրայ, եւ հոն
կը թողու իր փետուրները: Գետինը բաց-
ուելով վիշապ մը դուրս կու գայ, և այն-
պէս ուժգնօրէն կը բախէ կառքը որ կը
խլէ յատակին մէկ մասը, եւ ծեքածուռ
գալարումներով կ՝երթայ կը կորսուի:
Րոպէի մը մէջ, ինչ որ կառքէն մնացած
էր, արծուին փետուրներով կը ծածկուի,
եւ կառքին ղեկէն եւ կողերէն դուրս կը
ցցուին եօթը գլուխներ, երեքը՝ եղջիւ-
րաւոր՝ նման եզերու, եւ միւսները ճա-

կատին վրայ մէկ եղջիւրով: Այդ այլան=
դակ հրէշին վրայ նստած էր լկտի կին
մը, եւ մօտիկը հսկայ մը կանգնած, երբ
կինը չորս կողմը կը շրջէր աչքերը, այն
ատեն վայրագ մարդը կը խարազանէր
կինը, եւ քակելով այն հրէշը ծառէն՝ կը
քշէր, կը տանէր կառքը անտառին խորը
եւ այսպէս կ՝անյայտանար այդ հրէշաւ
յին խումբը:

Այս տեսիլը՝ այնքան կենդանի գոյնե-
րով եւ խորհրդաւոր պատկերներով ներ-
կայացուած, ազդուած բնականաբար Եւ
ղեկիէլի եւ Յայտնութեան գիրքի տեսիլ-
ներէն, կը պատկերացնէ զանազան պա-
տահարները եկեղեցւոյ, որ խորհրդաւ
նշուած է յաղթական կառքին մէջ: Եօթը
ճրագարանները՝ Հոգւոյն Սրբոյ եօթը
պարգեւներն են, քսանչորս երեսները՝
Հին Կտակարանին հեղինակներն ու մար-

գարէները, չորս կենդանիները՝ չորս Ա-
ւետարանիչները, երկու անիւները՝ երկու
Կտակարաններն են, եւ ոսկի արծուառիւ-
ծը հաւանօրէն Քրիստոսի խորհրդանիշն
է. աջակողմեան երեք կոյսերը՝ երեք աս-
տուածաբանական առաքինութիւններն են
եւ միւս չորսը՝ գլխաւոր կամ հիմնական

առաքինութիւնները. Հիպպոկրատի ըն-
տանի ծերը՝ Ղուկասն է, որ բժիշկ էր,
սուր բռնող ծերունին՝ Պօղոս առաքեալը,
միւս չորս ծերունիները՝ կաթողիկէ
նամակներուն հեղինակները, իսկ վերջի-
նը՝ Ս. Յովհաննէս Աւետարանիչը՝ այն
մերկ ծառը՝ որուն կապուեցաւ կառքը
կը նշանակէ Ադամի ծառը, որ քրիստոնէ-
ութեան հպումով ծլեցաւ եւ ծաղկեցաւ:
Արծիւը, որ ուզեց քանդել կառքը, հռու
մէական կայսրութեան հալածանքներն

են աղուէսը՝ հերետիկոսութիւնները:
Վիշապը սատանան է, որ դրաւ անոր եւ

րակներուն մէջ ցանկութեան, ընչաքաղ-
ցութեան թոյնը: Այնպէս որ՝ այն նուի--
րական կառքը որ Աստուծոյ Եկեղեցին
էր, այլանդակուելով անճանաչելի դար-
ձաւ. այն հսկայ մարդը՝ մեկնիչները կը
հասկնան Ֆրանսան, եւ յատկապէս Փի-
լիպպոս Գեղեցիկ թագաւորը, որ հար-
ուածեց պապական իշխանութիւնը, Պու

նիփակիոս Ը.ի օրով, Անանէիի մէջ, եւ
Կղեմէս օրով՝ գերի ըրաւ, Աւինիոն
փոխադրելով քահանայապետական աթո--
ռը:

Տեսիլը կ՝անյայտանայ, երբ կառքը
ջախջախուած կը տարուի անտառին խո-
րը: Կը մնան Պէաթրիչէ, եօթը կոյսերը
եւ Տանթէ: Ցաւած մեծապէս Եկեղեցւոյ
այս թշուառութեան վրայ, կոյսերը կար-
տասուեն, փոխն ի փոխ <<Աստուած, մը-
տին հեթանոսք>> սաղմոսը երգելով. Պէա-

թրիչէ նախ կ՝ունկնդրէ սրտաբեկ եւ
հեծեծագին, սակայն երեսին վրայ յան-
կարծ կերեւի ժպիտ մը յոյսի եւ կը մխի--
թարէ Տանթէն, գուշակելով՝ թէ պիտի
գայ հզօր իշխան մը՝ որ պիտի ազատէ
Եկեղեցին թշնամիներէն: Եւ յետոյ կը
դառնայ Մաթիլտի՝ որ տանի Տանթէն
Եւնոյէ առուակին ջուրը խմելու, որով
պիտի սրբուի և պիտի զօրանայ, թռչելու
համար երկրաւոր դրախտէն դէպի վեր,
դէպի աստղերուն բարձրութիւնները. հոս
կը վերջանան Քաւարանին երգերը:

(Շար. 3)

Հ. ՅՈՎՀ. ԹՈՐՈՍԵԱՆ

